
Kukkunersiusunut inatsisip aamma aningaasanik ingerlata-
qarneq pillugu inatsisip allanngortinnera pillugu inatsimmi § 2-p 

ilaanik Kalaallit Nunaannut atulersitsineq pillugu peqqussut 
(Kukkunersiuisut ilinniartitaanerat aamma aningaasanik inger-

lataqarfinni il.il. kukkunersiuisunik allagartalersuineq) 

 

UAGUT MAGRETHE AAPPAAT, Guutip saammaanneragut Danmarkip Dronningia, nalunaarpugut: 

 

Kukkunersiusunut inatsisip aamma aningaasanik ingerlataqarneq pillugu inatsisip allanngortinnera 

pillugu inatsimmi nr. 617, 12. juni 2013-meersumi § 51-p malitsigisaanik (Kukkunersiuisut ilinniartitaa-

nerat aamma aningaasanik ingerlataqarfinni il.il. kukkunersiuisunik allagartalersuineq) aalajan-

gersarneqarpoq: 

 

§ 1 

 

Aningaasanik ingerlataqarneq pillugu inatsimmi, kunngip peqqussutaatigut nr. 1252, 15. december 

2004-meersukkut Kalaallit Nunaannut atulersinneqartumi, peqqussut nr. 1047, 1. september 2010-

meersukkut, peqqussut nr. 838, 14. august 2012-meersukkut, [inatsit 1553, 21. december 2010-mut 

tunngatillugu][inatsit 1556, 21. december 2010-meersumut tunngatillugu][inatsit 456, 18. maj 2011-

mut tunngatillugu][inatsit 616, 14. juni 2011-mut tunngatillugu] [inatsit 155, 28. februar 2012-mut 

tunngatillugu] [inatsit 273, 27. marts 2012-mut tunngatillugu][inatsit 557, 18. juni 2012-mut tunnga-

tillugu][inatsit 1231, 18. december 2012-mut tunngatillugu][inatsit 1287, 19. december 2012-mut 

tunngatillugu][inatsit 1383, 23. december 2012-mut tunngatillugu] [inatsit 598, 12. juni 2013-mut 

tunngatillugu][inatsit nr. 599, 12. juni 2013-mut tunngatillugu] [inatsit 615, 12. juni 2013-mut tunnga-

tillugu] allanngortinneqartumi, imatut allannguisoqarpoq: 

 

1. (Kalaallit Nunaannut atulersinneqanngilaq)  

2. (Kalaallit Nunaannut atulersinneqanngilaq)  

3. § 80, imm. 1-mi, »§ 199, imm. 9 aamma 10« imatut allanngortinneqarpoq: »§ 199, imm. 10 aam-
ma 11«. 

4. § 183, imm. 1-mi, »inernerit naatsorsorneri,« kingorna ikkunneqarpoq: »allat tamakkiisumik iserti-

tat,«. 

5. § 189, imm. 2, atorunnaarpoq. 

6. § 199, imm. 1, oqaaseqatigiinni siullerni, »naalagaaffimmit akuerisaq kukkunersiuisoq ataaseq« 

kingorna ikkunneqarpoq: », taannalu, aningaaserivinnik, illuummik qularnaveeqqusiilluni taarsigassar-

sisitsiarfinnik imaluunniit sillimmasiisarfinnik kukkunersiuineq pineqarpat, aamma Finanstilsynimut 
allagartalerneqassaaq«. 

7. § 199, imm. 1, oqaaseqatigiit aappaanni, »imaluunniit nalunaarsorneqarsimasut« imatut al-

lanngortinneqarpoq: »aamma aningaaserivinnik, illuummik qularnaveeqqusiilluni taarsigassarsisitsiar-
finnik imaluunniit sillimmasiisarfinnik kukkunersiuineq pineqarpat kukkunersiuisoq imaluunniit kukku-

nersiuisut atsiortut aamma Finanstilsynimit allagartalerneqarsimassapput «. 

8. § 199, imm. 2-mi, oqaaseqatigiit aappaattut  aamma pingajuattut ikkunneqarput: 
»Aningaasanik ingerlataqarfik imaluunniit aningaasanik piginnittutut suliffeqarfik suliffeqarfimmik 

pigisaqarpat aningaaseriuviusumik, illuummik qularnaveeqqusiilluni taarsigassarsitsisarfiusumik 

imaluunniit sillimmasiisarfiusumik taamatut aningaasanik ingerlataqarfimmik kukkunersiuinissamut 
kukkunersiuisut atsiortussatut toqqarneqartut aamma Finanstilsynimit allagartalerneqarsimassapput, 

imm. 1 naapertorlugu. Taamaattorli suliffissuarmi aningaasanik ingerlataqarfinni ataasiakkaanik kuk-
kunersiuinissamut ataatsimut allagartalerneqarsimanissaat naammalluni.« 

9. § 199, imm. 4, imatut oqaasertalerneqarpoq: 

»Imm. 4. Finanstilsynip kukkunersiuisup allagartaanik arsaarinnissinnaavoq, imm. 1, oqaaseqatigiit 
siulliit naapertorlugu, taamaalillunilu aningaasanik ingerlataqarfimmik taamatut ittunik kukkunersi-

uisinnaanermut piginnaatitaaffik taarsiullugulu kukkunersiuisumik allamik toqqaalluni, imm. 1, 

oqaaseqatigiit pingajuat naapertorlugu, nutaamik toqqaasoqarnissaata tungaanut,  
1) kukkunersiuisoq piffissaliussap Finanstilsynip aalajangersagaata iluani allagartalerneqarnermut 

piuma-saqaatinik naammassinnilluni uppernarsaasinnaanngippat, imaluunniit 
2) Finanstilsyni isumaqaruni kukkunersiuisoq tamakkiisumik ilaannakuusumilluunniit naammagi-

nanngitsu-mik ingerlasimasoq, pineqartorlu illersorneqarsinnaasumik kukkunersiuinermik isuma-

gisaqarsinnaanngitsoq isumaqassalluni tunngavissaqarpat.« 

10. § 199 imm. 4-p kingorna immikkoortoq nutaaq ikkunneqarpoq: 

»Imm. 5. Kukkunersiuisut, imm. 4 naapertorlugu allagartaminnik arsaarneqarsimasut Finanstilsynip 

aalajangiisimanera eqqartuussivinni suliassanngortinneqarnissaa piumasarisinnaavaat. Tamanna pil-
lugu noqqaaneq Finanstilsynimit tunniunneqassaaq aalajangiinerup pineqartumut nalunaarutiginerata 

kingorna sapaatit akunneri sisamat qaangiutsinnagit. Noqqaaneq kinguartitsinermik sunniuteqanngi-
laq, eqqartuussivilli aalajangiinermigut aalajangersinnaallugu kukkunersiuisup pineqartup suliap sulia-

rineqarnerani kukkunersiuisutut sulinini aningaasanik ingerlataqarfimmut aalajangersimasumut atatiin-

narsinnaagaa. Finanstilsynip suliaq eqqartuussivinnut sapaatit akunnerisa sisamat iluanni sulias-
sanngortissavaa. Suliaq innuttaasuni eqqartuussisaaseq naapertorlugu suliassanngortinneqassaaq.« 

Imm. 5-11 matuma kingorna imm. 6-12-nngorput. 

11. (Kalaallit Nunaannut atulersinneqanngilaq)  

12. § 199 imm. 13-tut ikkunneqarpoq: 
»Imm. 13. Kukkunersiusut allagartalerneqarneri pillugit aalajangersakkanik erseqqinnerusunik Fi-

nanstilsyni aalajangersaasinnaavoq, imm. 1 aamma 4 naapertorlugu« 

13. § 355, imm. 2, nr. 6-mi, »taanna tunuartinneqarpoq« imatut allanngortinneqarpoq: »§ 199, imm. 

1 naapertorlugu taanna allagartamik arsaarneqarpoq, § 199, imm. 4 naap,«, aamma »§ 199, imm. 4-6 

aamma 8« imatut allanngortinneqarpoq: »§ 199, imm. 4-7 aamma 9«. 

14. § 373, imm. 2, oqaaseqatigiinni siullerni, »§ 199, imm. 2 aamma 5« imatut allanngortinneqarpoq: 

»§ 199, imm. 2 aamma 6«. 

 

 

§ 2 

Imm. 1. Peqqussut ulloq x.xx 2015-mi atulersinneqarpoq, taamaattorli imm. 2 naapertorlugu 

Imm. 2. Kukkunersiuisut, piffissami aalajangersakkap matuma atulersinnerani suliffeqarfiup 

ileqquusumik ataatsimeersuarnerani imaluunniit sinniisut ataatsimiinneranni kukkunersiuisutut 

toqqarneqarsimasut, § 1, nr. 6 naapertorlugu allagartaqarnatik kukkunersiuisutut ingerlasinnaapput, 

nr. 12 naapertorlugu, peqqussutip matuma atulersinnerata kingorna ileqquusumik ataatsimeersuarnis-

sap imaluunniit sinniisut ileqquusumik ataatsimiinnissaasa siulliup tungaanut. 

 

                                                   
1
 Aalajangersagaq imatut oqaasertaqarpoq: Imm 1. Inatsit Savalimmiunut aamma Kalaallit Nunaannut 

atuutinngilaq, taamaattorli imm. 2 aama 3 takukkit. Imm. 2. Kunngip peqqussutaatigut tamakkiisumik 
ilaannakuusumilluunniit Kalaallit Nunaannut atulersinneqarsinnaavoq, Kalaallit Nunaanni pissutsit 

naapertorlugit allannguuteqartillugu. Imm. 3. (Ilaatinneqanngilaq) 


